
భక్తిరసశతకసంపుటము










		
బీర మధూక బిల్వ కరవీర తమాల రసాల సాల మం

దార మహామహీరుహవితానవిరాజితరాజతాద్రిసం

చార శుభప్రచార భవసాగరనౌధర రాజశేఖరా.

	ఉ.	
సారస చక్రవాక విలసత్కలహంస జలాటకుక్కుటీ

వార విహార ధీరసురవారవధూకుచలిప్తచందనో

దార మృగీమదాతీపరిధావనగంధిలవాఃప్రపూరకా

సారపరీతరౌప్యగిరిసన్మణిమందిర రాజశేఖరా.

	చ.	
లలితమృదంగవాదనక లాతతనాదఘుమంఘుమిన్ శ్రుతుల్

గలయుచు రంగురక్తియునుఁ గ్రాలలయాతతగీతసాహితీ

కలనఁ జెలంగఁ బాదముల గజ్జెలు కట్టి ప్రదోషతాండవం

బలర నొనర్చునట్టి త్రిపురాసురసంహర రాజశేఖరా.

	చ.	
నిటలతటాంజలిప్రణతనీరజగర్భశిరఃకిరీటసం

ఘటితమసారనీలరుచికాండమదాళీపరంపరాంచితో

ద్భటభవదీయపాదనవపంకజయుగ్మము సర్వసంపదల్

పటుతరలీలఁ గూర్చు నిజభక్తుల కిద్ధర రాజశేఖరా.

	ఉ.	
సారయశోజితాబ్జఘనసార తుషార పటీర హీర మం

దార శతార తార దర తారక పారద నారదాభ్రకా

